
今日香港今日香港

天氣預測天氣預測
未來四日天氣預告未來四日天氣預告查詢天氣：1878200 查詢時差：10013或1000

1/10(星期日)
氣溫：26℃-31℃

濕度：75%-95%

有幾陣驟雨，下午
短暫時間有陽光

28/9(星期四)
氣溫：28℃-33℃

濕度：65%-90%

大致天晴及酷熱
局部地區有煙霞

29/9(星期五)
氣溫：27℃-31℃

濕度：75%-95%

有幾陣驟雨，初時
部分時間有陽光

30/9(星期六)
氣溫：26℃-30℃

濕度：80%-95%

大致多雲
有幾陣驟雨

空氣質素健康指數
一般監測站#

明日上午：
明日下午：

路邊監測站*
明日上午：
明日下午：

低至中
低至高

低至中
低至高

1-3

4-6

7

8-10

10+

低

中

高

甚高

嚴重

一般空氣質素監測站
設於中西區、深水埗、
東區、觀塘、葵涌、
荃灣、大埔、沙田、
東涌、元朗、屯門、
塔門、將軍澳

2017年
9月27日

星期三

大致天晴及酷熱
氣溫：

潮漲：

潮退：

日出：

28℃-33℃

00:27(2.1m)

06:56(1.1m)

06:13

濕度：

14:00(1.6m)

18:19(1.4m)

日落：

65%-90%

18:16

世界各大城市天氣預測
城 市 最低 最高 預測

亞洲

澳洲

歐洲

美洲

檀 香 山
紐 約
多 倫 多
三 藩 市
洛 杉 磯
溫 哥 華
華 盛 頓

23℃
21℃
21℃
14℃
17℃
13℃
21℃

32℃
27℃
31℃
30℃
33℃
19℃
28℃

天晴
天晴
天晴
天晴
天晴
驟雨
天晴

曼 谷
河 內
雅 加 達
吉 隆 坡

26℃
25℃
25℃
24℃

34℃
31℃
32℃
28℃

雷暴
毛毛雨
有雨
毛毛雨

悉 尼

阿姆斯特丹
雅 典
法蘭克福
日 內 瓦
里 斯 本

13℃

11℃
17℃
10℃
11℃
14℃

24℃

18℃
26℃
19℃
19℃
27℃

多雲

多雲
有雨
多雲
天晴
天晴

馬 尼 拉
新 德 里
首 爾
新 加 坡
東 京

墨 爾 本

25℃
23℃
21℃
25℃
21℃

9℃

31℃
35℃
26℃
34℃
28℃

23℃

有雨
天晴
有雨
雷暴
多雲

驟雨

倫 敦
馬 德 里
莫 斯 科
巴 黎
羅 馬

芝 加 哥

14℃
14℃
4℃
14℃
13℃

22℃

20℃
25℃
11℃
21℃
22℃

31℃

多雲
天晴
天晴
驟雨
有雨

天晴

中國各大城市天氣預測
城 市 最低 最高 預測
北 京
長 春
長 沙
成 都
重 慶

19℃
5℃
23℃
20℃
22℃

23℃
16℃
32℃
28℃
24℃

有雨
天晴
多雲
有雨
有雨

大 連
廣 州
貴 陽
海 口
杭 州
哈爾濱
合 肥

15℃
26℃
21℃
26℃
24℃
5℃
23℃

21℃
34℃
28℃
32℃
30℃
14℃
25℃

天晴
天晴
多雲
多雲
雷暴
天晴
有雨

呼和浩特
濟 南
昆 明
蘭 州
拉 薩
南 昌
南 京

6℃
18℃
17℃
10℃
11℃
27℃
23℃

16℃
24℃
26℃
21℃
23℃
34℃
26℃

天晴
密雲
多雲
多雲
多雲
多雲
雷暴

南 寧
上 海
瀋 陽
石家莊
台 北
太 原
天 津

25℃
24℃
15℃
16℃
28℃
13℃
17℃

34℃
29℃
21℃
25℃
35℃
24℃
24℃

多雲
有雨
驟雨
天晴
密雲
多雲
多雲

烏魯木齊
武 漢
西 安
廈 門
西 寧
銀 川
鄭 州

4℃
22℃
18℃
26℃
8℃
9℃
18℃

13℃
25℃
22℃
35℃
17℃
22℃
21℃

天晴
有雨
有雨
天晴
驟雨
天晴
有雨

「補選近了，你們應當蒲頭。」宣誓風波令到立法會有6席需要補

選，其中4席會喺下年3月11日選先，分別係香港島、九龍西、新

界東地區直選，同埋「建測規園」功能界別。反對派之前聲稱要讓路畀無咗議席嘅

「DQ4」，即係羅三七（羅冠聰）、小麗老千（劉小麗）、長毛（梁國雄）同埋姚松

炎，如果佢哋唔去馬或者去唔到馬，就支持「DQ4」嘅「心水替身」，但就當同樣被

DQ嘅「青症雙邪」的士梁（梁頌恆）同Cheap禎（游蕙禎）無到。原本對補選耍手擰

頭嘅Cheap禎噚日唔嫁又嫁，叫仲上訴緊嘅小麗老千讓路畀佢哋嗰邊嘅人。而由於羅

三七入咗冊選唔到，究竟佢喺港島嘅替身係邊個？網民就諗到一個「姦」字，都係不

離3個女人：「香港眾志」常委周庭、羅三七女友袁嘉蔚，同埋最近突然殺出嘅香港大

學學生會前會長梁麗幗。 ■香港文匯報記者 陳庭佳

一網打盡
全套英語文法全套英語文法

升學升學，，留學留學，，絕對把握絕對把握
（全部課程人民幣¥2,800元，）

（隨即贈送CD光盤及美國智能手機一部）

A）全套英語文法，國粵語解釋，
習題答案互動，自動評分，

B）及格後，免托福試，免雅思試，
入讀美國大學，攻讀英文班課程，

Ｃ）該學院有機制可輔導轉入美國著名大學，

如史坦福大學，取得學士榮銜。

嘉惠投資有限公司

譚先生（粵語） 手機：852-97817077 微信：852-92860722
李小姐（普通話）手機：86-13058004949

可轉入讀美國長春藤盟校（Ivy League），

著名大學如史坦福大學等，直通名牌大學，
無需周折。

168 grammar.com （電腦版）
123 grammar.com.cn （手機版）

報名
聯繫

Cheap禎搵替身 叫小麗讓路
稱「補選原則」有「優先」網民估「自決派」推女落場

馬灣人寸爆尹兆堅
Thomas Sham：當玩Sim City（模擬
城市）。

Maggie Leung：尹生我哋班馬灣街坊
好聰明，譚議員噏錯嘢都會畀（俾）我
哋𡁻到PK，馬灣街坊唔係畀（俾）人
「撥兩嘢就點到你暈呀」，請你收回你
不適當言論，並向我們道歉。

Shirley Wong：早幾個月，我們有馬
灣街坊組織去信所有新界西立法會議
員，請他們就馬灣南發展拍一短片發表
意見。我有接觸到你的助理，但始終你
都沒有回應我們。實在太失望！

Toffee Man：唔同意你就無質素？你
是新界西立法會議員嗎？馬灣是新界
西，現正面對十分嚴峻的交通問題，你
草率的提議，只會令島上的居民加重心
理負擔！你又幫過馬灣交通啲乜嘢呢？

Johnny Chan：先唔計係唔係馬灣，
我細個屋企望住臨屋區拆，家我屋企
面前又出現返「臨屋區2.0」（你哋最
鍾意用呢啲字），單程證你就唔敢出
聲，民主黨落地獄真係無錯。

譚凱邦被批欠尊重
Dippy Lam：作為馬灣嘅區議
員，更加應該反思馬灣嘅交通
模式係咪出咗問題，而唔係單
單話交通不足。

Eva Ng：加班車唔見你咁大篇
幅？簡直係狙擊同路人高手！

Wyvern William：個個都反
對在自己家門口前建屋，馬灣
人反對是正常。不過阿譚生指
名道姓就衰格啲囉。

Thomas Choi：先唔好講人哋
個提議係咪真係有腦，咩叫
「自把自為」呢？淨係用呢個
字眼已經係好離譜。要人尊重
區議員的同時，其實有無尊重
返其他行家呢？

Kwun Man Kong：因為民主
黨×咗，所以其他人都要先同
佢商量？仲話其他人「自把自
為，欠缺常識」，咁唔係自我
感覺良好？唔係自立霸權？

林鄭嘅新一份施政
報告下月就出爐，唔少

黨派都提出建議，尤其係房屋方面，其
中白鴿黨（民主黨）立法會議員奸人堅
（尹兆堅）前日就話可以喺馬灣起貨櫃
屋，但話咁快就俾同道ban橋（反對建
議）嘞。喺馬灣做區議員嘅「新民主同
盟」譚凱邦，一聽到要郁到佢「地
盤」，條氣梗係唔順啦，又話馬灣交通
頂唔順，又話打風驚吹冧晒，寸奸人堅
唔經大腦，「膠都廢事派」，不過俾奸
人堅話返佢仲快過啲發展商企出嚟反
對。好哋哋一個民生建議，就咁俾反對
派膠化成網上口水戰。譚凱邦更加當正
自己係馬灣「島主」，一度叫反對派
「唔好自把自為」，有乜關於馬灣嘅建
議同佢單聲先，但唔知係咪笠水，個
post（帖文）喺噚日刪咗。

尹倡起組合屋 譚譏無腦
奸人堅前日喺立法會開記者會，建議

可以喺閒置土地或者校舍起「臨時組合
屋」，仲提出兩幅閒置地有條件做試
點，一幅係無雷公咁遠嘅迪士尼二期，

另一幅就喺馬灣，就因為咁而辣㷫咗譚
凱邦。
譚凱邦當晚喺facebook反擊，話馬灣

嗰幅地本來都諗住起私樓，但居民覺得
當區交通會頂唔順而普遍反對，又話幅
地涉及斜坡、打風唔知點算等，覺得起
貨櫃屋唔可行，仲寸奸人堅條橋劣質，
唔經大腦，無做好資料搜集，「身為新
界西的議員，應了解上述情況。或者應
該尊重下（吓）當區議員，問吓我
囉。」
個post最後仲加咗「膠都廢事派」、

「最佳方法當然係減單程證」兩個
hashtag（標籤），火藥味濃。

島主上身叫同道先問佢
奸人堅抵唔住頸，喺幾個鐘之後即刻

出post反駁，話自己提議嘅係起「預製
件組合屋」，材料、外觀、配置都好過
其他臨時房屋，就唔係好似譚凱邦想像
嘅貨櫃屋，唔怕打風或者斜坡等技術問
題，而且自己提到嘅馬灣只係適當用地
之一，唔係話鐵定落實，仲叫馬灣街坊
睇晒資料先再思考，「唔好畀（俾）人

撥兩嘢就點到你暈呀。」
人玩hashtag佢都識玩，寸人哋「睇建

議但又唔睇具體內容就嘈」、「我預咗
大地產商會嘈估唔到有人更快」。
罵戰去到前晚深夜都仲未肯停，譚凱

邦再出post質疑奸人堅點解咁多幅地淨
係提馬灣，又翻炒馬灣啲交通問題，好
似巴士班次唔穩定同加價等，要求身為
新界西立法會議員嘅奸人堅「高抬貴
手」，唔好再為馬灣居民添煩。
佢仲將房屋問題同家庭團聚兩樣嘢扯

埋嚟講，聲稱「房屋問題源頭就係單程
證，要減單程證名額」喎。
譚凱邦前晚更加一度馬灣「島主」上

身，出咗個咁嘅post：「我講明，請任
何『泛民』或『本土』朋友，如果有爭
議的議題關於馬灣，請先和我商量，唔
好自把自為，提出欠缺常識的建議！」
嘩，好大嘅官威！不過，唔知佢係咪
覺得霸氣盡露無乜好處，個post去到噚
日就唔見咗嚕。

■香港文匯報記者 陳庭佳

「奸人堅」踩入馬灣「島主邦」秒速還拖

香港文匯報訊（記者 鄭治祖）反對派
昨日在旺角發起派「暗碼月餅」行動，餅
內藏有紙條，內容是呼籲市民參與「十一
反『威權』大遊行」。反對派「為反而
反」，真的可以「去到好盡」，姑且不論
月餅內藏有紙條是否觸犯食物衛生安全條
例，在新一屆特區政府向反對派釋出善
意，主動修補社會撕裂對立的意願下，反
對派竟完全不領情，動輒鼓動反政府遊
行、示威，刻意製造社會撕裂對立。有組
織在網上表示，若有市民吃了「紙條月
餅」而感不適，請及早求診及向食環署投
訴，無疑「正中下懷」。

煽市民上街「搞搞震」
反對派發起的派「暗碼月餅」行動，參

與的團體有社民連、「香港眾志」、「大
專政改關注組」及「東北支援組」等，參
與者包括梁國雄、楊岳橋、岑敖暉、周
庭、袁嘉蔚及李卓人等。
他們向路過市民派發冰皮月餅，月餅內

藏有「十一遊行」、「反威權」及「袁國
強下台」等紙條，鼓動市民參與「十一反
『威權』大遊行」。
對於反對派這種罔顧食物衛生安全及繼

續搞亂香港的做法，政界人士予以強烈譴
責。民建聯副秘書長、觀塘區議會副主席
洪錦鉉表示，「樹欲靜而風不息」，這件

事表明反對派根本不希望香港社會有平和的跡象，因
為社會恢復平和，他們就不能再作為焦點被人關注。
他續指，社會平和會讓反對派失去「反對政府」的

角色，也會失去他們透過渾水摸魚，得到利益的好
處。他呼籲市民要「擦亮眼睛」，不要上當受騙。

反
對
派
「
紙
條
月
餅
」唔
衛
生

事緣網媒《眾新聞》噚日出咗
一篇文，字裡行間相信係

「自決派」中人寫嘅，先叫人
「放下黨派之爭」，但喺數臭完
主流反對派、無視完「青症雙
邪」、驚完「本土民主前線」西
瓜琦（梁天琦）過到確認書過唔
到旺暴審訊之後，就列咗幾個名
做「心水參選名單」，分別係前
「學民思潮」發言人張秀賢選新
界東、小麗老千選返九龍西、周
庭選港島、姚松炎選返「建測規
園」界。

《眾新聞》出稿開路挨批
成篇文幫晒「自決派」吹奏，
有網民就唔明《眾新聞》點解仲
會出。好似「陳龍飛」就質疑：
「請問《眾新聞》的編輯，這樣
也是新聞？哪一間大學教你們這
樣出新聞？哪一條新聞守則有教
你們這樣出新聞？還是你們根本
是政治宣傳媒體？」「Maxi
Mo」就覺得佢哋做得太露骨，而
「Hugo Leung」就唔妥個作者喺
度洗讀者腦，「扮咩仁義道德大
團結」，「Sim Leung」更加
「讚」篇文「叫人放下黨派，然
後點出心水，呢招夠狗」。

雖然作者唔
知係「幕後高
人」定係小嘍
囉，但一有人
名出咗嚟，就
引到成班花生
友玩「估領
袖」。喺港島
方面，「An-
son Tang」話
有傳梁麗幗或
有意從政，相
反周庭有案喺身，有入冊風險。
但「Ray Lai」反駁話周庭根正苗
紅係「眾志」成員，更加係河童
（黃之鋒）同羅三七之後外媒曝
光率最高嘅「眾志」中人；而袁
嘉蔚亦有人估佢會參選。梁麗幗
「極其量都只係前學聯系統」。
至於新東，「壹步燈天」就覺

得應該畀「新民主同盟」咖喱飯
（范國威）去馬，一嚟可以令主
流反對派同意其他區畀「自決
派」選，二嚟咖喱飯政綱「微傾
『本土』」，三嚟佢唔算係「民
主老人」，反之張秀賢活躍度同
知名度都唔高，如果兩個人一齊
落場會互相搶票。
去到九西，主角Cheap禎更加

親身上陣，噚日喺facebook分享
咗呢篇文，仲講到：「我相信我
哋呢邊有人出選的時候，根據今
次補選原則，小麗老師都一定會
深明大義大局為重讓路嘅。大家
話係咪？」Cheap禎咁講又唔係
全無道理嘅，皆因小麗老千仲上
訴緊，即係代表今次九西補選係
選緊佢原先個位，不過佢似乎講
白咗啲喎。「Mj Ledarkstar」話
Cheap禎「打開口牌陣間又俾人
大到」。Cheap禎就自抽：「我
連牌都未洗，打空氣？」
不過，講咁多做乜吖，民主吖

嘛，一於用最民主嘅方法，邊個
有興趣就落場，到時大混戰食花
生都食飽！

網民食花生「估替身」
Anson Tang：港島或有變，有傳梁麗幗或有意
從政。

Ray Lai：周庭係正式「眾志」成員，娘娘（梁
麗幗）極其量都只係前學聯系統。如果係前學聯
系統嘅話，咁Tiffany（袁嘉蔚）呢？論實力，
娘娘會高過Tiffany，呢個係後話。但係論首
選，的確周庭會係上策，佢應該係GPhone（黃
之鋒）/Nathan（羅冠聰）之後第二個外國媒體
曝光率最高嘅「眾志」成員。

壹步燈天：如果要「泛民」同意呢個名單，咁我
建議新界東讓俾（畀）范國威，佢出身「泛民」
系統，但（佢）政綱微傾「本土」（與毛姨姨
（毛孟靜）差不多)，而且范國威亦不是「民主
老人」。相反張秀賢活躍度與知名度不高。

Crono Tse：張秀賢同周庭都有入獄風險。

Jessica Mak：張秀賢講嘢1999（口齒不清）
又亂，算乜×呀，算把啦佢。

Anson Tang：新東最好姚（姚松炎）去，「建
測」改由（「本土研究社」成員）林芷筠。

Miss Slow：（新東）個位係梁頌恆嘅，幾時
到所謂「泛民」？

Wing Ming Wong：（九西）馮檢基又參選
噃！

Ha-Lin Lau：（九西）對於成日甩轆的小麗老
師，有點心淡了。

Chimun Wong：姚松炎喺建築及測量界好難。
上舖（鋪）係「保皇」自己內鬥。

William Ngan：如「本民前」或「青政」派人
參選，會否不能盡吸所有「泛民」支持者呢？
「本民前」或「青政」一向立場偏鋒，並且今次
失分失到暈。

資料來源：fb 整理：香港文匯報記者 陳庭佳

■ Cheap 禎開
口叫小麗老千讓
路。 fb截圖

■譚凱邦刪咗呢個咁有霸氣嘅post，好彩有截
圖。 fb截圖

■奸人堅叫譚凱邦搞清楚事實先好寸佢。 fb截圖

資料來源：fb 整理：香港文匯報記者 陳庭佳

■有網民製圖惡搞反對派的「暗碼月餅」行動。
網上圖片


